
	ఉ.	
వందనమయ్య రామ ఖగవాహన దైవలలామ భక్తహృ

న్మందిరపూర్ణకామ సుకుమార దినేశకులాబ్దిసోమ యా

నందవిలాసధామ నృపనందన పండితసార్వభౌమ నా

డెందమునందు గోర్కి వడిఁ దీర్పర శ్రీ...

	ఉ.	
దాకొని రావణాసురుని దారుణపాతకదుర్విలాసునిన్

నాకనివాసులందఱకు నాజి నశక్యుని దుష్టముఖ్యునిన్

దేఁకువమీఱఁ ద్రుంచి రణధీరత మించను నీకే కాక యీ

లోకములోన దేవపతిలోకములోఁ గలరే రఘూత్తమా

నీ కొకసాటి గూర్చుటకు నిత్యుఁడ శ్రీ...

	చ.	
పరువడి తర్కవాదమను పారకొస న్భరతత్వధారుణిన్

సరళిగఁ ద్రవ్వి కన్గొనఁగఁజాలని కామనిధాన మిప్పుడున్

గురుతగు భక్తి నబ్బె భళి గూడెను ముక్తిలలామపొందు నా

కరమర లేల యింక వరదాయక శ్రీ...

	ఉ.	
ఏమితపంబుఁ జేసెనోకొ యెట్టిసుకర్మము లాచరించెనో

కోమలయైనకుబ్జ నవకోమలరూపవిలాస మబ్బ నీ

ప్రేమకుఁ జాలి లోకములఁ బేరుగనన్ రవివంశవర్ధనా

సామజసన్నుతా తెలియఁజాలను శ్రీ...

